
Conteetxyat, tiix haaho com iti tiij, 
toc cöquiij iha.  

Oot timoca mos haaho timoca itaao, 
toc cömoca ha. Ziix quij cöiifp cah 
hantiiqui xah itoocta, ox xah iyoi.  

—Hamiigo ¿áz iscasiijimya, hizaax cötiij? 
Hamiigo ihpocaao, xoque. Mmmm. 

—He ziix oo zo casiijim xahxaii 
hiz cohpmiij —ox xah iyoi.  

Ox tpacta ma, ox xah yee:  
—¿Áz is haquix ccacatim aya? —ox tee, 

yoque.  

—Cooza hant ipot coii ih hiza toii ma, 
he taax cqueecöl ih, hiz cohpmiij —ox xah 
iyoi.  

—Hamiigo ¿zó tooza? Yaza quih 
impoaa x, he cmeesxö.  

—Iihah hi. ¿Taax xah  ziix z isahii ca 
haaya? ¿Taax ziix xah z hant isiip haaya? 
Taax oo cötquimjöc, ox tcooza a, hacöa — 
ox xah yee, ziix tiquij ah conteetxyat quij 
ah, oye.  

Haaho iti cooxölolca coox oo ptiicx 
popaquim, spacotim ha, teque, hiz cömiihca 
—ox xah mee.  

—Ox popacta ta x, ihpsojoz haa hi —tee, 
yoque.  

Ziix cop ai ihacoxl iti, hapx iiqui yopanzx.  

Hapx iiqui tpanzx, toii ntita ma, xajii ipaai 
ihipi cöcaahca pac toc cötahca ma, taax 
contita, toii ntiya, conteetxyat quij.  

Hipi xah quiho cah cöiyaasitim, oot quij. 
Cöitaasitim, toii ntiya, conteetxyat quij.  

Taa cöiiha ha. 
 


